
Hoofstuk van die dag: Genesis
12
In jou sal al die volke van die aarde geseën wees. (vers 3)

Die Here maak hier ’n nuwe begin in sy handelinge met die
mens. Abram en Sarai word nou die draers van die geloof. In en
deur hulle sal God voortaan al die geslagte van die aarde

bereik.

Om dit te verwesenlik, vra God twee goed van Abram: hy moet
wegtrek na ’n nuwe land, en daar moet hy tot ’n seën wees (vs
1,2).

Daarteenoor belowe God vier keer dat Hy hom sal help en seën:
“Ek sal jou ’n groot nasie maak, Ek sal jou seën en jou ’n man
van groot betekenis maak; Ek sal seën wie jou seën en hom
vervloek wat jou vervloek. In jou sal al die volke van die
aarde geseën wees.” (vs 2,3).

Om aan God gehoorsaam te wees is nie ’n sprong in die duister
nie. Dit is om ja te sê op die woord van die Here, omdat jy
Hom vertrou, omdat sy teenwoordigheid in jou lewe jou hart tot
rus bring, en omdat sy beloftes jou dra van dag tot dag.

Dit is vandag nog so. Daarom dat Augustinus kon bid: “Here,
gee vir my wat U vra, en vra dan net wat U wil.”

Onlangse Bydraes

Joh 11: 25,26 JESUS BRING HOOP
Dina, die meisie wat verkrag is
Ragel, die vrou wat alles gehad het
Joh 14:23  Smag jy na God se teenwoordigheid?
Jakob

